
 Menɔ xɔ me kple kplɔla. Megblɔ be…Mebiae etsɔ si va yi be
neyɔm. Ke meva kpɔ be, ɖeko me…Ŋkekea katã, yɔyɔ aɖeke

meva o, eye mesusu be, “Enyo, nyemenya nusie dzɔ o? Nane le…
Nusianu li le ŋutifafa sɔŋ me.” Eye le ɣeyiɣia ɖe megbe, Nɔvinyɔnu
Wood va kple yɔyɔ ʋeea ɖewo. Nye kaƒomɔ̃ la gblẽ, eyata, ne mia
dometɔa ɖe yɔ la, kaƒomɔã aɖe gbe, gake mele gbe ɖem le eme afima
o, eyata kuxi la tso kaƒomɔtsaƒea gbɔ. Wodzrae ɖo le zã ga enyi lɔƒo
etsɔ, alo ɖewohĩ doŋgɔ na ema vie, eye, kaƒomɔ̃ la, yɔyɔwo le vavam
azɔ.
2 Dzi dzɔ mí be míele subɔsubɔ la me ŋdi sia. Kpẽ vɔɖ̃i aɖe dze
dzinye, esi meléna kokoko ne megbɔ va aƒe. Menɔ tsa ɖim le sno me
si akɔkɔ ɖo ali me, eye memlɔ xexenu le zã me. Nyemesusu nɛ kura
ne mele adzɔge tso afisia gbɔ o, gake kasia menya flɔ to ma le New
Albany afima ko la, ema katã ko nàwɔ, age ɖe bali sia me, ekema
kpẽ além. Ke enye…nyemenya o, nane le balia me afisia si nana be
efana. Ke xexeme fana, eye esia mesɔa nam nyuie kura o.
3 Azɔ, dzi le mía dzɔm be míele hamea me, abe alesi megblɔe ene,
eye be míaɖo to míaƒe kplɔla nyuie la naɖo eƒe kokoƒoƒo ɖe mía
nu, ɖe Aƒetɔ Yesu. Eye—eye be míase, ewɔ nublanui be míase be
ame geɖewo nye dɔnɔwo kple hiãtɔwo, kple alesi abosam ho aʋa be
amesiame nadze dɔ.
4 Eye aƒenɔvi suea ɖe tsi tre le nɔvianyɔnu ƒe megbe afima, eye
menya be Nɔvinyɔnu Sauer si le afima nɔ anyi kplii. Dɔkita la ɖoe ɖe
aƒeme be wòaku azɔ. Ke egaxɔe se kokoko be yeakpɔ dɔyɔyɔ. Eye ele
nɔnɔme sesẽa ɖe me, enyrã nɛ ŋutɔ. Lɔx̃onye hã, le nɔnɔme ma ke
me, exɔ ƒe blaadre fifia. Ele nɔnɔme basaa ɖe me. Eye kakaɖedzitɔe
la dɔlélewo sɔgbɔ fũ le nuto sia me. Ke afima la Gbɔgbɔ Kɔkɔe aɖe hã
li le nutoa me, mikpɔea, si yɔa dɔ míaƒe dɔlélewo, ne míate ŋu akpɔ
amenuveve le Egbɔ ko.
5 Eye fifia, esi nye veme xɔa abi la, menye xɔ abi ko o, gake nye
hlome gblẽe, eyata nyemele agbagba dze ge be magblɔ mawunya
o, gake maƒo nu na mi vie ko tso Nya la me, eye emegbe mayi dzi
kple gbedodoɖa ɖe dɔnɔwo ta, nusi ŋugbe medo be mawɔ. Gake hafi
míawɔ esia la, medi be maɖe gbeƒã takpekpe bubu geɖewo. Me…
6 Le nye takpekpewo me, tsitretsitsi vi aɖe ƒomevi li…menye
tsitretsitsi o, gake nugɔmemasemase vi aɖewo ko. Eye zi geɖe la,
nye—nyemekpɔ gbeƒaɖeɖe mɔnuwo na nye takpekpe sigbe—sigbe
nɔviŋutsu bubu geɖe siwo le agblea me ene o, abe radio kple

televizin, kple nyadzɔdzɔgbalẽwo kple bubuawo ene. Eye le esia
wɔwɔ me la, nukaŋutie, amea ɖe agblɔ be, “Nɔviŋutsu Branham le
afisia nɔ ge.” Azɔ woɖe gbeƒã be manɔ teƒe vovovo etɔ̃ le kwasiɖa sia,
egbe ɖeka ko, teƒe vovovo etɔ.̃ Ɖeka le Kentucky, eve le California,
le nusi menya nu. Eye naneke meli nàte ŋu awɔ le eŋu o, elabena
gbeƒãaɖeɖe mɔnua ɖeke mele asinye gobii o, eyata ewɔ nua wòsesẽ.
7 Eye, ẽ ɖe, ne edzɔ be amea ɖe tso afima le Madisonville,
Kentucky, le afisia la, woɖe gbeƒã be manɔ afima kwasiɖa si va yi,
evɔ nyemenya naneke kuɖe eŋu o. Eye metrɔ gbɔ va aƒe me, ke—ke
woɖe gbeƒãe; eye nɔviŋutsu si wɔe la, eŋkɔe nye Epley, alo, mexɔe
se be emae nye eƒe ŋkɔ, ke ewɔe, kple dzitsinya nyuie. Eyɔm hebia
se be ɖe míate ŋu ayi afima be—be mianye yayra eye míaxɔ yayra
tso etɔwo gbɔ mahã. Eye wòyɔ. Megblɔ nɛ be nebia Nɔviŋutsu Moore.
Enyo, ale, ele be mayi. Megblɔ nɛ be ele be madzo le ŋkeke ma ke dzi.
Enyo, Nɔviŋutsu Moore mete ŋu na amesiame nya o, eye esime…alo
be manya, alo ana srɔñye nanya o, ale menɔ Idaho, eye ɖeko metrɔ
gbɔ teti, ke takpekpe la nɔ edzi yim.
8 Ale, mekpɔ, le ema me be, womate ŋu awɔ dzadzraɖowo le
Louisiana ɖe nusiwo le edzi yim le afisia ŋu o. Eyata, nye ŋutɔ metsɔ
dzadzraɖowo ɖo ɖokuinye dzi, be nye ŋutɔ mawɔ dzadzraɖowo na
takpekpeawo, ale be nye kpekpewo na…Ɖeko me…Oo, nyemenya
o, mesusu be emeʋuʋu nyo na luʋɔ. Ðe miesusui nenema oa? Ɖeko
mehe ɖe megbe akpa le nusiawo me. Eye meɖe asi le amesiame ŋu
ko, le afisiafi, aɖe asi le eŋu ko nanetɔe. Eye mekpɔe be, meɖea vi o.
Le ɣeyiɣi didia ɖe megbe la, miada…Ele be miaɖo ɖoɖoa ɖe anyi na
nusia. Ke azɔ mele agbagba dzem be mawɔ dzadzraɖowo.
9 Eye me—eye mayi aɖakpɔ Aƒn. Arnold. Me…Ŋutsua ɖe le
Louisville afisia si wɔ dɔ nyui ŋutɔ, esi mewɔ takpekpe le afisia,
eye eƒe ŋkɔe nye Nɔviŋutsu Burgum. Ke edi zã ɖeka alo—alo eve,
ƒe subɔsubɔ. Mayi aɖakpɔ eƒe Teddy sue la, mexɔe se nenema, Teddy
Arnold, hena, ɣeyiɣi aɖe le kwasiɖa sia me.
10 Eye emegbe Memleɖagbe kple Kwasiɖagbe si gbɔna, ne mate ŋui
la, eye Aƒetɔ lɔ̃ la, medi be manɔ Madisonville. Osɔfo blaeve vɔ atɔ,̃
blaetɔ̃ le wo si le afima. Wo katã wonɔ anyi ɖe afima, ɖewo va tso…
Ɖeka tso agbadroƒe alafa adẽ, alo adre. Enyo, amea ɖeke menɔ afima
o, ale míenɔ afima o, eye vodadaa ɖeke metso gbɔnye o, gake ɖeko
me…gake ɖeko wòtso nugɔmemasemase aɖe gbɔ, alo alesi míete ŋu
yɔe o la gbɔ. Ke madze agbagba ayi le kwasiɖa la ƒe nuwuwu, ne
Aƒetɔ la lɔ.̃
11 Emegbe, tso ŋkeke atɔl̃ia dzi yi adẽlia dzi la, manɔ Brooklyn,
New York. Eye emegbe tso ema dzi, le ŋkeke wuienelia, wuiatɔl̃ia,
kple wuiadẽlia, manɔ Parkersburg, Ɣetoɖoƒe Virginia. Fifia ko mewɔ

dzadzraɖo eve mawo etsɔ fiẽ kple ŋdi sia. Azɔ, Charlotte, Dziehe
Carolina, ele le agbalẽa dzi, gake nyemenya o. Emegbe, mɔkekewo
ava.
12 Emegbe míayi Ɣetoɖoƒe Ƒuta, afisi woɖo takpekpea ɖe le le—le
takpexɔ gãa ɖe me. Azɔ, esiawo nye—nye takpekpe suewo ko sigbe le
suku kɔkɔwo me kple teƒewo nenema. Esi ke le Ɣetoɖoƒe Ƒuta afima
la, anye du—du eve, takpekpe ƒoƒu aɖe, Oakland kple San Francisco.
13 Eye emegbe amedɔdɔwo tso Phoenix, esi Nɔviŋutsu Roberts mate
ŋu anɔ afima ƒe sia me o la, ele be maxɔ eƒe teƒe le Phoenix ɖeƒomevie,
le—le Maricopa nutoa katã ƒe takpekpe me. Emae nye habɔbɔa ƒe
agbadzedze.
14 Ke mido gbe ɖa ɖe tanye elabena me—mehiãe. Eye mekpɔ dze
sii be ɣesiaɣi si xɔse kɔ eɖokui ɖe dzi la, abosam trɔna tu ɖesiaɖe si
le dzomavɔ me ɖe edzi tututu, nenema, miekpɔa, eyata ewɔnɛ wòsẽa
ŋu ŋutɔ.
15 Eyata, ŋdi sia, be míado gbe ɖa ɖe dɔnɔwo ta la, Medi be maxlẽ
Mawu ƒe Nya Mavɔ la ƒe via ɖe, eye maƒo nu ɣeyiɣi ʋeea ɖe tso
Ŋɔŋlɔawo me, eye emegbe mado gbe ɖa ɖe dɔnɔwo ta. Oo, ale gbegbe
melɔña nuƒoƒo le Eŋu! Miawo ya ɖe? Ɖeko melɔña nuƒoƒo le Eŋu.
16 Azɔ medi be maxlẽ nu le Biblia me, Fiawo Evelia ta 2 lia, kpukpui
12 lia, eƒe akpaa ɖe.

Ke esi Elisa kpɔe la, eye…edo ɣli be, Fofonye, fofonye, Israel
ƒe tasiaɖam, kple eƒe sɔdolawo.

17 Ke azɔ le mɔa ɖe nu a—abe tanya aɖe, alo nyati aɖe la, medi be
maƒo nu le eŋu be: Amesimewu Ʋlaya. Ale Aƒetɔ natsɔ Eƒe yayrawo
akpe ɖe eŋu esi míele nu ƒom na mi ŋdi sia. Ke minɔ gbe dom ɖa ɖe
mía ta.
18 Le Israel ƒe fiaɖuɖu le anyigba la dzi ƒe ɣeyiɣi sia me la, Israel
nye dukɔ aɖe, eye enye dukɔ sesẽa ɖe, eye enye ŋutifafa-ɣeyiɣi aɖe
tɔgbe le aʋanyawo ƒe akpa dzi. Gake le—le gbɔgbɔme ƒe akpa dzi la,
enye amesɔsrɔ̃ ƒe—ƒe ɣeyiɣi aɖe tɔgbe. Eye ne míetrɔ kpɔ Nubabla
Xoxoa me la, ɣesiaɣi míate ŋu akpɔ kpɔɖeŋu le nusi le edzi yim egbe
la ŋu. Ɣesiaɣi, le Biblia me la, nusiwo li fifia la, nye nusiwo nɔ anyi
le gɔmedzedzea me ƒe kpɔɖeŋufianu ko.
19 Azɔ, Mose I ƒe Agbalẽ gblɔ nu ɖesiaɖe si le xexeame egbe. Naneke
mele xexeame si medze egɔme le Mose I me o, elabena eyae nye
gɔmedzedzea. Le eme afimae, izm ɖesiaɖe dze egɔme le. Le Mose I
mee, nusianu si dze egɔme la dze egɔme le. Eye Hame vavã la hã dze
egɔme le Mose I me. Eye aʋatso xɔsetɔ dze egɔme le Mose I me. Eye
ɖekematsɔleme dze egɔme le Mose I me. Mose I enye gɔmedzedzea.

20 Ke azɔ le Eliya ƒe fiaɖuŋɔli, alo Eliya ƒe mɔzɔzɔ ŋɔli le anyigba
sia dzi la, amesi nye Mawu ƒe nyagblɔɖila na gaƒoƒo ma.
21 Eye Mawu megbe ɖasefo kpɔkpɔ na Eɖokui le anyigba dzi kpɔ o.
Amea ɖe nɔna Mawu si le afiaɖe, le teƒe aɖe kokoko, si dzi Wòate ŋu
ada Eƒe asiwo ɖo eye si anɔ tsitre abe ɖaseɖila ene. Ekema ne Ewɔ
esia, tso keke Mose I me, le gɔmedzedzea la, kakaɖedzitɔe, le afiaɖe
la, amea ɖe le Mawu si fifia hã si dzi Wòte ŋu ada Eƒe asi ɖo, elabena
E—Enye…amewo li wu ɖeka fifia, ame geɖewo li siwo dzi Wòate
ŋu ada Eƒe asi ɖo, elabena míegbɔna ɖe—ɖe ƒuƒoƒo ƒe ɣeyiɣi me, le
nuŋeɣi la.
22 Mose I enye nuku ƒãŋɔli, eye ƒe akpe adẽ siawo nye nuŋeŋe la ƒe
tsitsiɣi. Ke azɔ nuku la gatrɔ zu nukua ŋutɔ ake. Egato seƒoƒo me, eye
tso seƒoƒo me la ezu—ezu kutsetse la. Eye fifi enye ƒuƒoƒo ƒe ɣeyiɣi,
nuŋeɣi la, nu gã siwo katã dze egɔme la, hame vavã si dze egɔme le
Mose I me la va ɖo kutsetsea gbɔ, Gbɔgbɔ la ƒe kutsetse. Eye antikristo
si dze egɔme le Mose I me la va ɖo eƒe kutsetse gbɔ. Eye míeɖo xexe
sia ƒe dɔwɔɣi blibo la ƒe nuwuwu tututu, si…nye ame kukuawo tɔ.
Eye míele…Enye ɣeyiɣi gãtɔ kekeake si ame ɖesiaɖe, alo ɖesiaɖe
le agbenɔɣi ɖesiaɖe me, nɔ agbe le kpɔ, eyae nye ɣeyiɣi sia. Enye
nuʋuʋu ƒe ɣeyiɣi. Enye ɣeyiyi sesẽ na nuvɔw̃ɔlawo, gake enye ɣeyiɣi
dzeani aɖe na Kristotɔwo, elabena míenya be míele—míele agbawo
blam, alo le ŋutete sue mamlɛawo ƒom ƒu, be míayi Aƒe aɖado go
Aƒetɔ la.
23 Azɔ amewo, egbe, ne miatsa ŋku akpɔ kuxi gã kple xaxa siwo
dukɔ la kpa akɔe la, afisi…Anɔ zã ʋeea ɖewo va yi, menɔ nu ƒom na
amea ɖe, enye ŋudzɔnɔnɔ dɔwɔla siawo dometɔ ɖeka, eye wogblɔ be,
“Nɔviŋutsu Branham, dziɖuɖua de se na mí bena míagaɖo aɖaŋu na
amewo gbeɖe be woamlɔ anyi ɖe…ɖe anyigba ate ɖa le fesrenu o,
ne tuwówo aɖe aƒo nu, alo woagayi ɖe gumexɔ me gbeɖe o, elabena
tuwówo yeye sia woate ŋu atsɔ radio aɖɔe tso Moscow va Fourth
Street le Louisville, eye wòaƒo nu le mɔdodo dzi tututu, woadae ɖe
yame, nuwo le eme, nuwówowo, eye wòɖoe ɖa yi didiƒe de akpe
geɖewo, akpe geɖewo, esi ɣletiviwo kple radar aɖɔe, eye woadae
woaƒo Fourth Street tututu le Louisville, tso Moscow, Russia, ke ne
eƒo afima la, megahiã na yameʋu alo naneke o, ɖeko woada tso afisia,
eye wòadze afima tututu, eye wòaɖe do ɖe anyigba me, si akeke de,
si agoglo de afɔ alafa ɖeka blaadre vɔ atɔ̃ eye woakeke de agbadroƒe
wuiatɔ̃ le go ɖesiaɖe me kpeɖo, agbadroƒe wuiatɔ̃ kpeɖo.” Naneke
wɔwɔ meli wu be woadzra ɖo aɖo yameʋu ayi dziƒo o, eya koe nye
nusi woawɔ ne ɣeyiɣi mawo va.
24 Mibu eŋu kpɔ ko, woate ŋu ada wo blaatɔ,̃ alo alafa ɖeka, zi
ɖeka, ne wodi la. Nusianu awu nu, le ɣeyiɣi ƒe dometsotso…Mexɔ

se be ehiã minuti blaadẽ alo blaenyi na wo, alo nane nenema, alo
aɖabaƒoƒo—aɖabaƒoƒowo, boŋue, tso afima ɖo afimɛ, na nu blibo la
katã ƒe tsɔtsrɔ̃ gbidii nava me. Naneke magasusɔ ɖe Louisville kple
Henryville dome o, eye le Louisville kple—kple Bardstown dome, alo
le afima o, negbe ʋe aɖe le anyigba me si me ayɔ kple ke gbogboa
ɖe. Numa koe asusɔ, eye tovo na teƒe mawo si wòade, eye dzo abi nu
ade agbadroƒewo ƒe agbatroƒewo ayi ɖaa. Eye ne ɖeka ge dze afima
la, bubu hã age dze teƒe bubu, aɖo eŋu nɛ.
25 Dzi dzɔm ŋutɔ be Beɖoƒe le mía si. “Aƒetɔ ƒe Ŋkɔ nye Mɔ̃ sesẽ,
amedzɔdzɔe bena ɖe Eme eye wònɔa dedie.” Meka tuwówó neni
alo nu bubu ɖesiaɖe si…Míele dedie le Afima. Eyata, na xexeame
kple nuvɔw̃ɔla, si si Beɖoƒe sia mele o, alo dedienɔnɔ Teƒe sia mele
o la, enye nuʋuʋu ƒe ɣeyiɣi. Mexɔe se be, ne nyemenye Kristotɔ o
la, madze aɖaʋa, ne mebu nusi ate ŋu adzɔ ga sia game la ŋu. Eye
kpakple aƒe si yɔ kple ɖevi suewo, kple nusianu la, nyemenya nuka
mawɔ o. Gake dzi le dzɔyem ŋutɔ be mate ŋu anɔ nye aƒe me eye
matsɔ Beɖoƒe aɖe afia wo, si tuwówo aɖeke mate aka eŋu o, alo nu
bubua ɖeke o, le Aƒetɔ Yesu ƒe Aʋalawo ƒe takpɔkpɔ te. “Menye ŋusẽ
o, menye kalẽ o, negbe Nye Gbɔgbɔ la,” Aƒetɔ lae gblɔe. Mikpɔea?
Eyae nye míaƒe takpɔkpɔ la.
26 Ke ŋutikɔkɔe ɣeyiɣi, dzeani ka wònye, be míanya bena nuvɔw̃o
kple agbagbadzedzewo katã nu ava yi kpuie. Nusianu awu nu ŋkeke
siawo dometɔ ɖeka, eye míadzo yi Aƒe be míanɔ anyi kple Aƒetɔ la.
Azɔ, esi susɔ enye ɣeyiɣi si míaɖe gbeƒã Nyanyuie la be míakplɔ ame
geɖe alesinu míate ŋui la age ɖe Mɔ̃ sesĩe sia me.
27 Eye ekema, alesi míekpɔ míaƒe nusɔsrɔ̃ la ƒe kpɔɖeŋu egbe, kuɖe
Eliya ŋu, le eƒe fiaɖuɖu ŋɔli la, eya…alo, eƒe mɔzɔzɔ le anyigba
dzi la, nukaŋutie, enye ame ŋkuta aɖe, si kpɔ ŋusẽ. Mawu nɔ ezãm
ŋusẽtɔe, kpakple ŋusẽ gãa ɖe. Eye míekpɔ bena le ɣeyiɣi sia me la,
amesrɔl̃awo ƒe hatsotso aɖe nɔ agbagba dzem be yewoasrɔ̃ Eliya awɔ,
amesiwo nɔ agbagba dzem be woawɔ nu ɖeka mawo si Eliya wɔ la.
28 Ke míegakpɔ numa ke egbe; Kristosubɔsubɔ ƒe srɔw̃ɔe, ame siwo
dina be yewoawɔ nu abe Kristotɔwo ene, siwo dina be woawɔ wo
ɖokui Kristotɔwoe. Màte ŋu awɔe o. Ele be Mawu nawɔe. Eya Ɖeka
koe ate ŋu awɔe.
29 Ale woɖo suku aɖe, eye woyɔe be, “nyagblɔɖilawo ƒe suku.” Eye
wo katã woyi nyagblɔɖilawo ƒe suku, eye wona hehe wo. Eye mate ŋu
abui be mawunyagblɔla mawo katã le afima la, wodona dziwui ma
ke ƒomevi si Eliya dona. Mate ŋu abui be wonɔ didim be yewoasrɔ̃ eƒe
gbe, alesi wòƒoa nue. Eye—eye alesi wòɖea eɖokui fianae, amesiame
nɔ didim be yeawɔ numa ke, elabena Eliya nye ame gã aɖe si Mawu
zãna.

30 Ke numa ke kpɔm míele egbe. Menɔ to ɖom radio dzi gbeƒãɖeɖe
aɖe, eteƒe medidi o. Wowɔ Billy Graham’wo le nuto sia katã me, tso
esime Billy va Louisville. Amesiame di be yeasrɔ̃ nu ɖeka ma, wovũa
woƒe ɖa nenema ke kloe, eye—eye wodoa nu ɖeka mawo, srɔña gbe
ma ƒomevi ke, kple bubuawo. Gake màte ŋu awɔe o. Ele be nànye
amesi nènye dzaa ko kple nusi Mawu wɔ wò be nànye la. Ele teƒe.
Eye ale míekpɔ alesie, ɖewomahĩ, le ŋkeke mawo me numa ke nɔ
dzɔdzɔm.
31 Azɔ, Mawu, esi wòkpɔ, kpɔ doŋgɔ be Eliya ƒe ŋkekewo le xexlẽ
la, bena ete ŋu nɔ anyigba dzi afii ɣeyiɣi didia ɖe, abe amesiame ene
la, ale ele be Wòakpɔ amea ɖe si ava xɔ ɖe Eliya teƒe. Eye esi Wòkpɔe
la, Mawu yɔ ame sia. Menɔ bibliasukua ɖeke me esime Wòyɔe o. Enɔ
nu ŋlɔm le agble me, kple nyitsu si tsɔ kɔkuti, nɔ subɔsubɔ wɔm, alo
fofoa kple dada ta kpɔm. Eye Mawu yɔe be wòanye Elisa ƒe teƒenɔla,
alo, Eliya.
32 Ðewohĩ ame geɖewo le sukua me susu be kakaɖedzitɔe la yewoe
ava nye eƒe teƒenɔla, yewole eƒe awu do ge kasia wònya wɔ vɔ kplii
ko.
33 Gake, Mawu ye yɔa ame. Mawu ye tia ame. Mawu ye wɔa
tiatia la. Mawu ye dea ɖoɖo nu me. “Mawu ɖo ɖe Hamea me:
amea ɖewo, apostolowo; ɖewo, nyagblɔɖilawo; ɖewo, nufialawo;
ɖewo nyanyuigblɔlawo; kple kplɔlawo.” Mawue wɔna esia, Eya ŋutɔ.
Mímate ŋu awɔ ɖa kui ɖeka yibɔ alo ɣi o, nenema ke mímate ŋu atsɔ
ɖeke akpe ɖe míaƒe nɔnɔme ŋu to tamebubu me o. Mawu, le Eƒe
amenuveve maɖoseƒe me, eye to Eƒe tiatia kple Eƒe nyanyaɖi dzi, de
nusiawo ɖoɖo me, eye ʋufɔti ɖesiaɖe le dɔ wɔm nyuie. Melɔ̃ esia.
34 Manye amesi dzi aɖe le eƒo, ŋdi sia, ne nyemexɔ Mawu ƒe tiatia
kple yɔyɔ dzi se o. Ne mesusu be wogblẽ xexe sia ɖe nusi wòzu, to
amegbetɔ ƒe ŋusẽ kple amegbetɔ ƒe nunya me la si me, eye ɖe ŋusẽ
Gã Eneawo, kple UN, kple amesiwo meyɔa Mawu Ŋkɔ gɔ̃ hã o la si
me la, manye amesi ƒo dzi aɖe le, gake nyemele ema dzi kpɔm be
anye nusi wòazu o.
35 Mele Agbalẽ xoxoe sia ƒe axawo dzi kpɔm le afisia, afisi Mawu
Ŋlɔe ɖo, eye nusianu ava pɛpɛpɛ abe alesi Wògblɔe ene, ke evɔ. Eyata,
nu ɖeka si mate ŋu awɔ la menye be maɖo ɖe wo dzi o, ke boŋ maɖo
ɖe fli me kple Kalvaria. Aɖo ɖe fli me kple Mawu, aɖo ɖe fli me
kple Eƒe Nya, anɔ anyi kple Eƒe Nya. Meka alesi gbegbe wòdze abe
anɔ nenema o la, ele nɔnɔ ge abe alesi Mawu ɖo tame be wòanɔ ene.
Mate ŋu anye nu bubu o. Elabena, esi Eyama nye seƒemanɔsitɔ ta
la, Enya nuwuwu tso gɔmedzedzea me, eye Wòwɔ nusianu hena Eƒe
kafukafu. Ele teƒe.



AMESIMEWU ƲLAYA 7
36 “Ele be nuwo katã nawɔ dɔ ɖe du.” Ele be nusianu naxɔ nɔnɔme
ɖe eteƒe tututu. Míatɔwo! Ne ema mawɔ dzideƒo ɖe Kristotɔ me o la!
Naneke mate ŋu agblẽ o. Le nuwo katã megbe la, menye míaƒe aʋa
ye o; Enye Etɔ. Menye míaƒe nunya ye o; Etɔe. Nu ɖeka si wòle be
míawɔ la enye be míatsɔ míaƒe xɔse kple kakaɖedzi daɖe afima, eye
míanɔ anyi kpoo akpɔ Mawu ƒe ŋutikɔkɔe, akpɔ alesi Wòle zɔ ɖem
yina Eƒe teƒe, kple alesi ʋufɔti ɖesiaɖe le totrom. Ate ŋu akaka tso
akpa sia yi akpa kemɛ, gake Ezɔ tẽ aɖo Eƒe teƒe la tututu ne Mawu
gblɔ Nya la.
37 Enya nuwuwu tso gɔmedzedzea me. Enya amesi tia ge Wòala.
Enya bena Elisa le Eliya ƒe teƒe xɔ ge, hafi woava wɔ xexeame. Ele be
nusianu nawɔ dɔ pɛpɛpɛ ɖe eteƒeteƒe.
38 Eye míele nu xam ɖe míaƒe lɔlɔt̃ɔwo, kple bubuawo ŋu, “Ɖe wole
vava ge gbeɖea?” Woƒe ŋkɔwo, ne woŋlɔ wo ɖe Alẽvi la ƒe Agbe Gbalẽ
me, hafi woɖo xexeame gɔme anyi la, woawɔ dɔ nyuie aɖo afima.
Ema ɖeka ko wòate ŋu awɔ. Míeɖia ɖase heklẽa Kekeli la. Mawu ye
wɔnɛ, Eyae nye amesi Tsɔnɛ yina na wo.
39 Azɔ mide dzesii, le Eliya me, azɔ, esi wòda eƒe awuʋlaya ɖa ɖe
edzi la, eye wòdoe kpɔ ɖa la. Le gbɔgblɔ bubu me la, nyagblɔɖila
Eliya, amesi tsɔ Mawu ƒe awu ʋlaya ɖe eƒe abɔta la, eyi ɖe afima tsɔe
da ɖe Elisa dzi, agbledela la, be yeakpɔ ne ate ŋu asɔe mahã. Eye exɔ
abe ƒe ewo ene be wòatrɔ, be wòasɔ ɖe awu ma ŋu.
40 Ènyaa, zi geɖe la, Mawu tsɔa mí dea fiase me heɖea mí ɖa. Azɔ,
Metrɔ eƒe awuʋlaya la be wòasɔ Elisa o; Ena gbe Elisa be wòasɔ kple
awu ʋlaya la. Eye nenemae Wòwɔna egbe. Etrɔna mí be míasɔ kple
awu ʋlaya la, menye awu ʋlaya la be wòsɔ mí o. Ɣeaɖewoɣi míedina
be míawɔ awu ʋlaya la nasɔ mí, gake míate ŋu awɔe o. Ele be wò
ŋutɔ (nàlɔ)̃ be woatrɔ wò, na awu ʋlaya la. Enye Mawu ƒe awu ʋlaya,
eye Ewɔe wòde blibo. Ke míekpɔ…Ele be wòakplɔ mí ayi nuto ma
me, be wòawɔ awu ʋlaya la nasɔ mí.
41 Ale, mía ŋutɔwo, míate ŋu awɔ mía ɖokuiwo blibo o. Míenya be
mímate ŋui o. Mɔnua ɖeke meli na mí be míazui o, gake, hã, Egblɔ
na mí be míazui. Ale, ke, nusi Wòwɔ la, Ewɔ avuléle na mí; Aƒetɔ
Yesu Kristo kple Eƒe dzɔdzɔenyenye. Afimae blibodede vana le; etso
esi mímabu mía ŋutɔ ƒe kɔkɔenyenye o, esi ke ɖeke hã mele mía si
o; kple mía ŋutɔ ƒe susuwo, si ke mele be wòanɔ mía me o. Ke boŋ
míadzudzɔ ɖe Aƒetɔ Yesu ƒe dɔ si wu nu la dzi vevie. Mawu Dɔe ɖe
anyigba dzi, eye Eyama mee míedzudzɔ le.
42 Mide dzesii, ƒe siawo katã, le nusi míenya nu la, nyɔnyrɔ̃ ɖeka
ma ko wòxɔ si nye awu ʋlaya ma si woda ɖe edzi. Gake le ƒeawo
katã me la, Mawu nɔ ame ƒe dee mèm be wòaɖo teƒe aɖe afisi, le eƒe

yɔyɔ megbe la, be wòasɔ ɖe awu ʋlaya la me eye wòanye Aƒetɔ la ƒe
subɔla.
43 Eye ale esi Eliya va yi hedae ɖe edzi, eye wodze mɔ tso afima
ɖo ta Gilgal kple teƒe bubu siwo woyi la, heva to nyagblɔɖilawo ƒe
suku, le woƒe mɔ dzi, esime wonɔ mɔzɔzɔa dzi. Ke, mlɔeba, Eliya nɔ
agbagba dzem be yeana Elisa nagbugbɔ ɖe megbe. Ɖe miede dzesiea?
Enɔ agbagba dzem be yeana wòagbugbɔ ɖe megbe. Egblɔ be, “Me…”
Le gbɔgblɔ bubu me la, “Ɖewohĩ mɔ la asesẽ vie na wò akpa, vinye.
Ðewohĩ exaxa vie akpa na wò be nazɔ edzi.”
44 Minyaa, afisi Eliya nɔ la, le biie. Eye afisiafi si Mawu ƒe subɔla
vavã aɖe gbeƒã Nyanyuia le la, enyea Nyanyuie si le biie, asimakae
wòɖea Gbeƒã.
45 Nukaŋutie, gbeɖeka, eyi nyagblɔɖilawo ƒe suku afima, be yeasrã
wo kpɔ, eye wobia tso esi be nedzo. Wogblɔ be, “Ele biie le afisia lɔƒo
akpa, na mí.”
46 Nusi hiã mí egbe la enye Nyanyui biie la ƒe gbeƒãɖeɖe geɖe wu
si amã lu la ɖa tso tsroa gbɔ, alo nyui tso vɔ̃ gbɔ. Awɔ nusi le teƒe be
ele “teƒe,” eye nusi mele teƒe o la be mele “teƒe o.”
47 Amesiawo katã kple woƒe numetotowo, kple nusiwo katã wonye
la, wodɔ amewo ɖa be woaɖadi nane aɖu, eye wo dometɔ ɖeka kpɔ
gbeme weinka, eye wòƒo ƒu gbeme treklɔnua ɖewo, eye woɖa ku aɖe
ɖe woƒe osɔfoha la ƒe ze me. Ke, hafi nanya la, wodo ɣli be, “Ku le
ze la me!”
48 Gake Elisa, esi woxɔ teƒe eve la, enya nusi wòawɔ, eyata eku wɔ
asiʋlo ɖeka kɔ ɖe ze la me. Ebe, “Azɔ miyi dzi miaɖui.” Le gbɔgblɔ
bubu me la, wo…
49 Egbe, le kpɔɖeŋu me, masusui be, Metodiste, Baptiste,
Presbiterian, Lutheran, Pentekosteawo li fũ, kple nu bubu ɖesiaɖe,
wotsaka ɖe du, ke ɖeka le aʋa wɔm tsi tre ɖe nɔvia ŋu. Eye mehiã be
míatsɔ nu bliboa ƒu gbe eye míaɖee ɖa keŋkeŋ o. Míehiã Wɔ asiʋlo
bubu ɖeka. Anɔ Hame ɖeka ma me ko.
50 Wɔ la tso aƒe si le suku ma me afima, enye luwɔ ƒe vɔsanu si
ameawo he vɛ, kple nuŋeŋe ƒe nuku gbãtɔ si wotu kple te ƒomevi aɖe
si wɔe be wɔ kui ɖesiaɖe sɔ. Eye esime…
51 Wɔ sia, si sɔ ɖekae la, nye Kristo ƒe kpɔɖeŋu. Wɔ enye agbe. Eye
ne Kristo ƒe kpɔɖeŋu, si nye wɔ, si wotu, wosɔ ɖekae la; nusi fia bena,
“Yesu Kristo nye eyama ke etsɔ, egbe, yi ɖe mavɔmavɔ me.” Eye wɔ si
woɖe le luwɔ ƒe vɔsanu me, eye esime wokɔ wɔ sia ɖe eme afima la,
hetsɔ Kristo de ku me la ehe Agbe vɛ. Eyae nye vovototo si le míaƒe
nɔnɔme kukua me, le míaƒe dzrehehewo me, le míaƒe hanunɔlawo ƒe

nyahehewo kple nu ɖesiaɖe me. Ne míatsɔ Kristo de eme ko la, atrɔ
ku, kple kaklã, zu Agbe, ne ɖeko míawɔe la.
52 Baptistetɔwo nye milion wuiasieke le Amerika. Methodistetɔ
nye milion wuietɔ̃ le Amerika. Lutheranwo nye milion wuiɖekɛ le
Amerika. Eye Presbiteriantɔwo nye milion ewo le Amerika. Ke Mawu
ɖeka koe nya Katolikotɔ nenie li, woawoe kpe wu kɔmahatsɔŋkɔ
ɖesiaɖe. Gake, le esiawo katã me ɖe, nukae hiã mí? Wɔ asiʋlo ɖeka.
Ehiã be míahe Agbe vɛ na hame la. Eye Kristo enye Agbe la. Eva be
yeahe Agbe vɛ na mí.
53 Eyata, woƒe dzrenyawo le wo si, kple woƒe sukuwo, kple woƒe
maw-…mawuŋunusɔsrɔw̃o, kple bubuawo.
54 Eye ale Eliya gblɔ na Elisa be, “Anyo na wò wu be nagbugbɔ,
elabena mɔ la ate ŋu asesẽ vie.” Gake Mawu ƒe ame si kpe akɔ kple
esia kpɔ la, alo si ƒe abɔta wotsɔ Mawu ƒe dzɔdzɔenyenye kple ŋusẽ
ƒe awu ʋlaya da ɖo kpɔ la, mele bɔbɔe nɛ be woagbugbɔ o.
55 Esi mese kplɔla gblɔ, ŋdi sia, bena míaƒe…“Dzi ɖe le ame geɖewo
ƒo.” Nusi hiã mí la, nɔviŋutsu, enye dzideƒo! Nusi hiã mí enye be
míale dzi ɖe ƒo, ele teƒe. Dodokpɔ ate ŋu ava. Womedo ŋugbe na
mí kpɔ be woasi abɔta na mí ɖe wo ŋu o, gake Ana amenuveve mí
be míato wo me. Ne toa kɔkɔ akpa be woalia etame, goglo akpa be
woato ete, keke akpa be woaƒo xlãe la, Ana amenuveve be woato eme
ado. Ele teƒe. Ɖeko migaxa nu o, ke boŋ miaƒe ŋkuwo nanɔ Kristo dzi,
elabena Eya Ɖeka koe ate ŋu akplɔ mí to eme.
56 Azɔ, míekpɔ wo be wonɔ mɔ zɔm, va ɖo suku la. Eye wògblɔ be,
“Wò nɔ afisia azɔ. Nɔ afisia, eye nàxɔ nɔƒe eye nanye mawuŋunusɔsrɔ̃
ƒe nufiala nyuie aɖe, kple bubuawo. Eye ɖewohĩ, gbeɖeka la, ate ŋu
ava zu sukukɔkɔ si le afisia ƒe tatɔ. Gake ele nam be magayi ŋgɔ vie.”
57 Ɖe miate ŋu asusui kpɔ be Mawu ƒe ame nakpɔ kɔɖiɖi be yenye
sukukɔkɔ ƒe tatɔa, esime Mawu ƒe Ŋusẽ la le afisi wòtsi tre ɖo la
tututua? Gbeɖe, amegã. Egblɔ be, “Aƒetɔ le agbe eye wò luʋɔ le agbe,
nyemagblẽ wo ɖi akpɔ o.” Melɔ̃ esia.
58 Nɔ anyi kplii, meka alesi gbegbe dzi ɖe le ƒo wò o, gɔ̃ hã netso
dawò gbɔ, fofowò gbɔ, alo etso wò kplɔla gbɔ. Nɔ anyi Kpakplii.
59 Woyi edzi va ɖo Yordan nu. Wotso tɔ la. Eye Eliya gblɔ be, “Azɔ,
nuka èdi be mawɔ na wò?”
60 Egblɔ be, “Wò gbɔgbɔ ƒe akpa eve sinu nava dzinye.” Enya be
dɔ aɖe li yeawɔ. Egblɔ be, “Akpa eve sinu.” Menye numetoto xɔdzo
nyuia ɖe ko o, menye asinana nyuia ɖe ko o, alo kadede nyui aɖe kple
hamea ƒe ame susɔeawo o. Gake, “Nusi dim mele enye nu nyuitɔ wu
si li fifia la ƒe akpa eve sinu.”

61 Magblɔe na mi, ne Mawu ɖo amea ɖe anyi na xexeame ƒe dɔwɔna
aɖe la, ele be nane nanɔ esi si nyo wu esi le xexeame si. Ele be nane
nanɔ esi si nyo wu esi le hamea si. Ele be wòadi akpa eve sinu.
62 Eye ne ɣeyiɣia aɖe li si akpa eve sinu hiã la, eyae nye egbe, le
amewo ƒe gbagbla me; nane si nyo wu, nane si kɔkɔ wu. Nyemate
ŋu…Mesusu be ayi kple blibolo vivina ŋutɔ, gake ɣeaɖewoɣi la, ele
be magayi kɔkɔƒe wu vie. Eye emae míewɔna; ele be míawɔe. Ele be
míayi dzi anɔ eliam. Israel dea megbe ne etsi teƒe ɖeka da ɖi. Ele be
wòanɔ ŋgɔ yim alo anɔ megbe yim. Eye nenemae wòle na hame la.
63 Ekema, esi wonɔ yiyim la, medidi de minuti aɖeke nu hafi wògblɔ
be, “Èbia nu gã aɖe, gake, aleke kee hã, ne èkpɔm esime medzo yina
la, nàte ŋu axɔ nusi nèbia la.”
64 Azɔ, ele be esia nanye tamesusu ƒe ɖekanyenye, dzi ƒe
ɖekanyenye, kple ŋku ƒe ɖekanyenye, alé wò ŋku ɖe ŋugbedodo la
dzi. Hum! Ne èle dɔ lém ŋdi sia, ne èle fu kpem la, ŋugbedodo gã aɖe
li; si menye Eliya do o, ke boŋ Mawu Ŋutɔ. “Ne miate ŋu axɔe se, ne
èle gbe dom ɖa la, xɔe se be nusi yebia la su ye si, eye àxɔe.” Meka
nusi ɖɔkita gblɔ o la, ale gbegbe nusia yi dzi alo numa yi dzi o la; nɔ
ŋugbedodoa ɖeka ko dzi.
65 Eliya nae nusi wòawɔ la: “Ne èkpɔm esime medzo yina la, ava
dziwò.”
66 Ŋugbedodo aɖe li, “Ne nàte ŋu axɔe se la, nuwo katã le bɔbɔe na
amesiwo xɔe se la.”
67 Ɣeaɖewoɣi la, mekpɔa ɖokuinye, eye mesusuna bena, “Adɔkɔe
aɖe ko menye le nye agbe me. Melala, heda luʋɔ akpe geɖe, siwo
makplɔ yi ɖe Fiaɖuƒe la me la ƒu, elabena melala hegblɔ be, ‘Mawu…’
Meziɔ ɖe gbɔgbɔme nunana ŋu akpa. Eye megblɔ be, ‘Aƒetɔ, ne Nàtsɔe
fiam la, ne Nànam ŋutega le nusi mawɔ ŋu la.’” Eye Mawu ana ŋutega
aɖe, emegbe matrɔ akpɔ megbe ana be amea ɖe naƒoe ɖe nunye mawɔ
nu bubu.
68 Eye, oo, nyemeɖo teƒea ɖeke, haɖe o, ʋuu me…sigbe esi su asinye
le ɣeyiɣi sia me ene, esi mese le menye be xɔse aɖe wònye, be ele be
míaɖe afɔ ayi afima, elabena ŋugbedodo wònye. Eye nusiwo Wòwɔ,
kple dɔyɔyɔ siwo Wòwɔ, kple nukunuwo; ale gbegbe be, eɖi va eye
woɖe Eƒe foto le míaƒe axadzi, kple bubuawo, nusi tɔgbe medzɔ
wonya kpɔ tso keke esime xexeame dze egɔme o. Eye hafi metsi tre
ɖe afima abe ƒumedɔkɔe aɖea? Enana be dzi ɖena le ƒonye gɔ̃ hã le
ɖokuinye ŋu. Gamea su be míali ŋku ɖe ŋugbedodo la dzi.
69 Eye eyae nye nusi, to Mawu ƒe amenuveve me, medi be mawɔ.
Eye medze sii be gbɔgbɔvɔ̃ ɖesiaɖe le dzomavɔ me ada tui. Gake, to

Mawu ƒe amenuveve me, meɖo tame be mali ŋku ɖe ŋugbedodo la
dzi.
70 Elisa gblɔ bena, “Ne è,” alo, Eliya gblɔ be, “Ne èkpɔm esime
medzo yina la, nàxɔ nusi èbia la.” Esɔ gbe. Ele be nàli ŋku ɖe edzi; ada
ŋku ɖe ŋugbedodo la dzi. Sigbe, nuka wònye ne amea ɖewo le sukua
me, ne etrɔ, hegblɔ be, “Héé, ɖekakpuiwo, aleke mele edzi fifia, esi
mekplɔ nyagblɔɖila la ɖo?” Ɖewomahĩ, ekpɔ gege. Gake metsɔ ɖeke
le eme na nusi sukua susu o, alo nusi nufialawo katã susu o. Metsɔ
le eme na nusi aƒelikawo susu o, alo ƒomewo, alo amesiwo le ekpɔm
o. Elé eƒe xɔse ɖe ŋugbedodo la dzi.
71 Nusi hiã mí egbe enye xɔse ɖe Mawu ƒe ŋugbedodo dzi, eye
migatsɔ ɖeke le eme na nusi amesia gblɔ alo ame kemɛ gblɔ o.
72 Abe alesi nɔviŋutsu aɖe gblɔ be, nyɔnuvi eve le osɔfo aɖe si siwo
nye aɖetututɔwo, eye ale nyahehe nɔ anyi kuɖe Mawume dɔyɔyɔ ŋu,
bena, “Ɖeviwo mate ŋu akpɔ dɔyɔyɔ o.”
73 Migakpɔ ɖeklemiɖelawo gbɔ o. Mida miaƒe xɔse ɖe ŋugbedodo
la dzi. Mawu gblɔ nenema! “Xɔse ƒe gbedodoɖa la aɖe dɔléla la,
eye Mawu afɔe ɖe tsitre.” Ne Ate ŋu ana be toku maƒonu aɖe be
wòase nu la, Ate ŋu ana toku maƒonu bubu hã nase nu. Míenya, to
kpeɖodzi madamadawo dzi, bena Ewɔnɛ. Mina míada míaƒe xɔse ɖe
ŋugbedodo la dzi. Míaƒe ŋkuwo nanɔ ɖeka; míaƒe towo nanɔ ɖeka;
míaƒe dziwo nanɔ ɖeka; eye, ɖe nu ɖeka dzi, ɖe Yesu Kristo dzi, eye
Eya ate ŋu awɔ nusi ŋugbe Wòdo la. Oo, ne míebu eŋu kpɔ la, etrɔna
nudzɔdzɔ blibo la ne míelé esia ko. Mawu do ŋugbe. Mawu enye
Amesi gblɔe.
74 Azɔ, afisia Mawu teƒenɔlae gblɔ esia, ke azɔ Mawu Ŋutɔ gblɔe.
Ekema nuka míate ŋu awɔ? Naneke tsɔwu be míalé míaƒe susu ɖe edzi
ko. Egblɔ be, “Ne èkpɔm esime medzo yina la, nàte ŋu axɔ ŋugbedodo
la.” Elisa li eƒe ŋkuwo ɖe Eliya dzi. Meka nusie le ɣli dom le akpa
sia akpa o, nusi le dzɔdzɔm le akpa sia akpa o la, nusi dzɔ do ŋgɔ na
ema o la, mekpɔ egbɔ gɔ̃ hã o. Eli eƒe ŋkuwo ɖe ŋugbedodo la dzi.
Yee ma, wò ŋkuwo nanɔ ŋugbedodo la dzi.
75 Nye susuwo yi aƒenɔ si míesrã kpɔ nyitsɔ zãme la dzi, Nɔvinyɔnu
Sauer. Eye ɖɔkita nɔ egblɔm nɛ alesie eƒe nɔnɔme gblẽ ŋutɔ. Ke
nyemegblɔe nɛ o; megblɔe na eƒe lɔlɔt̃ɔ ɖeka. Eye alesie magate ŋu
akpɔ dɔyɔyɔ o. Azɔ, nɔviŋutsu, lɔx̃oyɔvia biam esia. Megblɔ be, “Ne
ate ŋu ali ŋku ɖe ŋugbedodo la dzi ko.” Meka nusi adzɔ o la, li wò
ŋkuwo ɖe ŋugbedodo la dzi.
76 Kwasiɖa ʋeea ɖewo va yi la, Nɔvinyɔnu Wood si le afisia, kple
Nɔviŋutsu Wood, mía xɔlɔ̃ vevie eveawo le hamea me afii. Menɔ
Michigan nye kple xɔñyewo, Leo kple Gene. Míedzo le Chicago ƒe

takpekpea me heyi kple woƒe amewo dometɔa ɖewo, na…ŋkeke eve,
be míayi ziwo ƒe adegbe kple dawo kple aŋutrɔwo. Eye le nye aƒemɔ
dzi la, srɔñye te ŋu tum le ka nu, eye wògblɔ be, “Do gbe ɖa ɖe
Aƒn. Wood dada ta. Kaŋsa ɖu eƒe mo keŋkeŋ.” Eye wògblɔ bena,
“Nyemekpɔ Nɔvinyɔnu Wood xa nu nenema kpɔ o. Enɔ avi fam.”
Nɔvinyɔnu Wood nye xɔse ƒe kalẽtɔ aɖe kokoko, tso esime Mawu da
gbe le evia ŋutsuvi si ƒe ata tu la ŋu, eye wòyɔ dɔ yɔmekpe nɛ, kple
bubuawo. Gake egbɔdzɔ.
77 Le xɔa me afima, zã ma me la, míedo gbe ɖa. Esi míegbɔ va
la, Aƒn. Wood gblɔ be, “Nɔviŋutsu Branham, míayi egbɔ.” Eye míeyi
dadaa gbɔ, si nɔ Louisville. Eye kansa le eƒe ŋɔti ƒe akpa ɖeka, eye
ɖɔkta la mekpɔ nyuie le eŋu o, eye wòna wòkaka; vaseɖe esime
wòsusɔ kotokloe via ɖe ɖe eƒe ŋɔti ƒe akpa ɖeka, eye wòkeke ta ɖo
abe asibidɛ ƒe enyilia ene le eƒe ŋku gbɔ, ƒu ɖeɖe koe susɔ ɖe afima.
Eɖui wòvɔ kaba ŋutɔ alesi ko wòate ŋu aɖui.
78 Mege ɖe xɔa me, hedze klo. Megblɔ be, “Medi be maƒo nu na eya
ɖeka.” Eye meyi ɖe xɔa me be mado gbe ɖa na nyɔnua. Eye esi menɔ
xɔa me la, mesusu be, “Oo Mawu, ɖe Nàlɔ̃ afiam ŋutega kuɖe nusi
adzɔ ɖe nyɔnua dzi la ŋua.” Am. kple Aƒn. Wood wonɔ anyi ɖe xexe,
nɔ lalam be woakpɔ nusi ŋutega la agblɔ.
79 Gake esi menɔ afima la, mese fɔbubu le menye. Mese fɔbubu le
alesi melala ŋutega la ta. Ewɔ abe Nane tɔ asi tsã dzi nam, “Menye
yɔyɔ lae o. Nukata ehiã ŋutega, esime wogblɔ ŋugbedodo la vɔ xoxo?”
Ale medze klo hedo gbe ɖa. Eye esi menɔ gbe dom ɖa la, ɖeko nane
ku seke ɖe menye ke, xɔse ɖe ŋugbedodo la dzi.
80 Metrɔ do go. Eye Aƒn. Wood, esime megblɔe nɛ la, egblɔ be, “Ɖe
èkpɔ nanea, Nɔviŋutsu Branham?”
81 Megblɔ be, “Nyemekpɔ naneke tututu o, gake mese Nane ŋkɔ si
gblɔ nam be Eƒe ŋugbedodo nye nyateƒe eye Ele ewɔ ge. Eye mexɔe
se be Ele ewɔ ge.”
82 Eye mede gaƒoƒo blaeve vɔ ene o la, kansa la ƒe kɔtowo de asi
gbagbã me eye edzi wɔ abikpa. Kansa mewɔ abikpa o, abe alesi
mienyae ene, negbe ɖe wòku. Ale yee ma azɔ. Eye nyɔnua kpɔ dɔyɔyɔ,
hele eƒe me. Kristo wɔnuku kae nye si! Ne míeda míaƒe ŋkuwo ɖe
ŋugbedodo la dzi! Mawu gblɔ nenema!
83 Gake ne wodo gbe ɖa ɖe mía ta, ɣeaɖewoɣi la, míedzona anɔ
gbɔgblɔm be, “Enyo, meva me enumake o, eyata ɖewohĩ anyo wu be
míagatrɔ yi ake.” Oo, gbeɖe.
84 Miaƒe ŋkuwo nenɔ ŋugbedodo la dzi. Mawu gblɔ nenema, ke nya
ma vɔ. Eya katã koe ma. Ne Mawu gblɔ nenema la, Mawu ate ŋu alé
Eƒe ŋugbedodo me ɖe asi, ne menye nenem o la Mawɔe gbeɖe o.

85 Abraham yɔ nusiwo meli o la, abe ɖe woli ene. Eye, ƒe blaeve vɔ
atɔ̃ sɔŋ, enɔ tsitre ɖe nusi mele bɔbɔe o dzi, elabena eka ɖe Mawu
dzi be ate ŋu awɔ nusi ŋugbe Wòdo. Amen. Eye míenye Abraham ƒe
viwo, le xɔse me.
86 Kakaɖedzitɔe, Eliya li eƒe ŋkuwo ɖe, alo, Elisa li ŋku ɖe Eliya
dzi, eye esi wonɔ yiyim. Eye le ɣeyiɣia ɖe megbe la, tasiaɖam la va
heklã wo dome, ɖeka ɖe akpa si kple ekemɛ, eye ale wòkɔ Eliya dzoe.
Le…Elia tasiaɖam la hedzo yi yame, eye wòɖe eƒe awu ʋlaya le eƒe
abɔta hedae ɖo ɖe Elisa. Elabena, Elisa tsi sɔ eme, minyae, eyata esɔe
pɛpɛpɛ. Ke ɖe miate ŋu abu eŋu kpɔa…?
87 Oo, medi be miatsɔ miaƒe susu katã ɖo dzinye, esi mele ve ŋkɔ
sem wòle fieyem. Medi be mabia nyaa ɖe mi.
88 Ɖe miate ŋu asusui kpɔ alesi Elisa ase le eɖokui me esime wòtsɔ
awu ʋlaya ma, hetsɔe daɖe ye ŋutɔ ƒe abɔta? Oo, seselelãme kae
wòanye!
89 Nyemele esia gblɔm abe ame ŋutɔ tɔ o, gake anɔ ƒe ewo va yi, tso
nyagblɔti sia dzi la, meɖe gbeƒã le mawunya aɖe; Dawid, aʋawɔla si
lé akafo ɖe asi, eye Goliat le eƒe ŋku me. Le ŋkeke mawo me la dɔyɔyɔ
takpekpewo menɔ anyi le agblea me, le afiaɖeke o, abe alesi míenyae
ene. Ke, oo, alesie amewo nɔ nya hem ɖe Mawume dɔyɔyɔ ŋua! Gake
nane dzɔ, esi medo go Amegbagbe aɖe megbe. Eye kplɔlawo gblɔ nam
be nye tagbɔ gblẽ, be mate ŋu ava me nenema o. Gake, le aɖakago
sia dzi le afii tututu la, megblɔ mawunya kuɖe Dawid ŋu. Egblɔ be,
“Ɖe miedi be miagblɔ nam be esia, Mawu gbagbe la ƒe aʋalogo la,
naɖe asi le Filistitɔ bolobolotɔ ma ŋu wòaka atam na aʋakɔ sia?”
90 Ŋutsuvi sue aɖe si ƒe abɔta ge, si ŋlɔ ɖa ɖe ta, do alẽgbalẽwu, eye
wòtsɔ akafo ɖe asi; evɔ Israel ƒe aʋakɔ blibo la tsitre ɖe afima, hehe
ɖe megbe, eye eya, ɖeka, do go yi, ɖakpe ŋutsu aɖe, si si a—akplɔ si
didi de afɔ wuiade le, eye eƒe nugbɔ kpena sekel geɖe, ɖewohĩ gayibɔ
poŋ blaeve, si woɖa, akplɔ si didi afɔ wuiasieke, kpakple asibidɛ siwo
didi asibidɛ wuiene.

Ke Dawid ɖewohĩ eƒe kpekpeme ade pɔŋ blaaene, wòtsi tre ɖe
afima, le kpo tim ayi agbɔ, abe koklotsu sue gladzɛ aɖe ene, hele
gbɔgblɔm be, “Ɖe miedi be miagblɔ nam be,” oo, míatɔwo, “bena
miaɖe asi le Filistitɔ bolobolotɔ ma ŋua! Ne ele eƒe teƒe la, nenɔ afima,
gake ele atam kam na Mawu gbagbe ƒe aʋakɔ.” Oo, míatɔwo, kalẽtɔ
kae si! “Eye mi katã miele vɔvɔm̃ be miayi awɔ aʋa kpliia?” Ebe,
“Miɖe mɔ nam makpe akɔe.” Oo, míatɔwo! Egblɔ be, “Dziƒo Mawu la
na mewu dzata kple akafo, Ena mewu sisiblisi kple akafo, ke ɖe Matsɔ
Filistitɔ bolobolotɔ ma ade nye asi me geɖe wu oa!” Kakaɖedzitɔe.

91 Eye esime wokpɔ dziɖuɖu gbãtɔ, eye Goliat mu dze anyi ko la,
Israel ƒe aʋakɔ blibo la dze Dawid yome. Ke wotso tawo le amewo nu
heɖu wo dzi, Israel…alo woɖu Filistitɔwo dzi keke ɖo woa ŋutɔ ƒe
anyigba dzi. Womimi wo ɖe dzoguiwo me, hewu wo, xɔ woƒe duwo,
kple nu ɖesiaɖe, eye wokpɔ dziɖuɖu.
92 Nɔviŋutsu kple nɔvinyɔnu, nusiawo ke dzɔ le gbɔgbɔme nutowo
me, esime wogblɔ be, “Mawume dɔyɔyɔ mate ŋu awɔ dɔ o.
Nukunuwo ƒe ŋkekewo nu va yi.” Ne nukunu ƒe ŋkekewo nu va yi
la, Mawu ƒe ŋkekewo nu va yi. Hame si mexɔ nukunu nuwo dzi sena
o la aku mlɔeba, eye Mawu adzo le hame ma me. Ele be wòawɔe! Ke
Mawu na ŋugbedodo la, ke Mawu ƒe ŋugbedodowo li Mavɔ.
93 Le afisia ɣeyiɣi aɖee va yi esime nyɔnuvi aɖewo nɔ gbegblẽm
kple radium, eye wòanyrɔe ɖe tsi me, eye wòtsɔ radium ata asiwo ɖe
gaƒoɖokuiwo dzi. Ɖewo le esia dzi nam. Eye nyɔnuvi aɖe wɔ vodada
hetsɔ aŋɔsinu la de nu me. Ewui. Eye le ƒe geɖe geɖewo megbe la,
wotsɔ mikroskɔpi da ɖe nyɔnuvi ma ƒe ametakoli dzi, eye wogate ŋu
nɔ radium ma ƒe gbeɖiɖi sem kokoko be, “Burr-burr-burr.” Nuwuwu
meli nɛ o. Ele dɔ dzi, ɖaa ɖaa. Tetɔtɔ meli nɛ o.
94 Eye, oo, nɔviŋutsu, ne dɔwɔwɔ ma ƒomevi anɔ radium me ɖe
mía dzi ɖe, aleke gbegbee anye Mawu Ŋusẽkatãtɔ, nuwuƒemanɔsitɔ,
Mavɔmavɔtɔ, dzɔdzɔmetaƒola, ŋusẽkatãtɔ, seɖoƒemanɔsitɔ! Ele be
dɔwɔwɔ ɖeka ma ke nanɔ Esi abe esime Wòdze egɔme ene. Ele be
wòanɔ esi keke va yi, ne menye nenem o la menye Mawu Ŋusẽkatãtɔ,
ŋutetekatãtɔ o. Egale ame aɖe lalam si si xɔse kakoo nanɔ, si ado va
do aɖika futɔ la le Eƒe Nya ƒe gɔmeɖoɖo dzi eye wòagblɔ be nenemae
Wòle.
95 Ke azɔ nukae dzɔ, kasia dɔyɔyɔ takpekpe gã la dze egɔme?
Emegbe gbadagba akpe nanewo, siwo nye Mawu ƒe amewo, siwo
he ɖe megbe le hame suewo me, abe Oral Roberts, Tommy Hicks
ene, kple ame ŋkuta geɖewo siwo le gbeadzi, wohe woƒe Yi ɖe go
hedzo. Yi sia si dzaa nu ava agayi, dzi kple anyi, yiyi kple gbɔgbɔ
siaa, “tamesusuwo ƒe Ʋɔnudrɔl̃a, gɔ hã ɖo ƒutomemi me.” Wohe woƒe
Bibliawo ɖe go, woƒe Yi la, hedo go, esime wokpɔ bena woate ŋu
awɔe. Eye míeɖu futɔ la dzi, to Mawu ƒe amenuveve me, seɖe esime
xexeame katã kpɔ dɔyɔyɔ ƒe nyɔnyɔ.̃ Woate ŋu awɔe. Kplɔla sue siwo
si two-by-four hame suewo le, kple bubuawo la, wolé dzo eye wòkpɔ
ŋutega la, wohe Yi ɖe go hezɔ yi ŋgɔ, hedo aɖika futɔ la.
96 “Aleke nèwɔ nya be eli?” Ame ŋkutawo, Sewɔƒemenɔla Upshaw,
Fia George le England, kple ame ŋkuta geɖe siwo nɔ dɔ lém henɔ fu
kpem la, kpɔ dɔyɔyɔ to Mawu Ŋusẽkatãtɔ ƒe Ŋusẽ dzi. Eyata womate
ŋu agblɔ nyaa ɖeke kuɖe eŋu fifia o. Wowɔe. Kakaɖedzitɔe! Enye…



AMESIMEWU ƲLAYA 15
97 Emegbe Elisa yi emegbe…Eƒe dzi ƒe didi blibo enye be yeaxɔ
ŋugbedodo ma, edi ŋugbedodo ma, emae nye eƒe tamesusuwo, emae
nye eƒe nuwo katã, emae nye eƒe agbe, si nye eƒe tameɖoɖo, nusianu,
nuwo katã, nusianu ku ɖe ŋugbedodo ma xɔxɔ ŋu.
98 Mexɔ nyaƒoɖamenu be mexɔe se bena mímeɖi anukware le nusia
si gblɔm míele la me o. Ne miaƒe tamesusu katã, ŋdi sia, dzudzɔ ɖe
esia dzi be, “Matsɔ kafukafu ana Mawu ɖe nye dɔyɔyɔ ta. Meɖo tame
kplikpã be makpɔ dɔyɔyɔ to Mawu ƒe Ŋusẽ me. Meɖo tame kplikpã
be manɔ Kristo ƒe agbe. Meɖo tame kplikpã be mazɔ le ŋutifafa me
kple Mawu. Meɖo tame kplikpã be mawɔe. Nyemetsɔ le eme na nusi
danye gblɔ o, nusi hame la gblɔ o, nusi kplɔla gblɔ o, nusi ame bubu
gblɔ o, nusi xexeame gblɔ o. Meɖo tame kplikpã. Eyae nye nye dzi ƒe
ɖekanyenye.” Èle afiaɖe ɖo ge ɣemaɣi.
99 Emegbe esi Elisa kpɔ bena eɖoe kplikpã be yeaxɔe la, Eliya kpɔ
be Elisa ɖoe kplikpã, etsɔ ŋugbedodoa nɛ. Azɔ, ŋugbedodo lae nye
be, “Ne nàte ŋu akpɔm ne meyina la! Ne nàte ŋu akpɔm ne medzo
la!” Azɔ wogblẽe ɖe Elisa gbɔ. Edi be yease ŋugbedodo la, eyata exɔ
ŋugbedodo la. Azɔ “ne” aɖe le eŋu. “Ne nàte ŋu akpɔm ne medzo la!”
100 Azɔ, ne èle dɔ lém ŋdi sia, hedi be yeakpɔ dɔyɔyɔ la, mate ŋu
aɖo kpe dzi na wò be Kristo na wòŋugbedodo la. Ŋugbedodo la nye
tɔwò, “Ne nàte ŋu axɔe se ko! Ne nàte ŋu axɔe se ko!” Mègadokpoe
o.
101 Azɔ Elisa le Eliya, nyagblɔɖila ƒe awu ʋlaya me. Dziɖula ƒe azɔli
kae nye si! Alesi wòzɔ, le afɔ kɔm yina Dziƒo, abe dziɖula ene! Ese
ŋugbedodo la. Ese ŋusẽ la ŋkɔ. Enɔ zɔzɔm abe aʋawɔla ene, ɖota ɖe
Yordan nu tẽ.
102 Kafukafu na Mawu, xɔñye! Xɔsetɔ ɖesiaɖe, ŋdi sia, si do Kristo ƒe
dzɔdzɔenyenye ƒe awu ʋlaya la, le zɔzɔm tuta Yordan mɔ la dzi. Esɔ
gbe.
103 Tu wowówo nava faa; miɖe asi le eŋu, ɖe mɔ sia mɔ dzi.
Míedo awu ʋlaya hele zɔzɔm, dziɖula. Amen. Me…“Migavɔ̃ o. Meɖu
xexeame dzi.” Ɛ,̃ amegã! Miaɖo ŋku nuka dzi? “Meɖu xexeame dzi.”
Kristoe gblɔ nenema.
104 Eliya nɔ zɔzɔm hedo amesimewu ʋlaya, abe dziɖula ene, esɔ gbe
tututu, hegbɔna ɖe Yordan nu.
105 Nɔviŋutsu, na magblɔ nya sia ɖe tawò. Mègado ame bubu ƒe awu
ʋlaya si babawo ɖu keŋ o, esi ke eƒe gegewo kple aʋatsodzixɔsewo
kple dzi kple anyiwo katã ŋɔ dowo ɖe eme, eye wole eme katã le
ɖuɖum o. Do Dziɖula, Kristo ƒe awu ʋlaya. Megaka ɖe wò hame dzi
o si ke fiana ɖeɖekpɔkpɔ to Gbɔgbɔ Kɔkɔe ƒe nyɔnyrɔ̃ me tsã, si ke
fia Mawu ƒe dɔyɔyɔ tsã eye azɔ wogbe esia, ɖikeke ƒe babawo ɖui

keŋ kple bubu ɖesiaɖe. Do Amesi mege le aʋa kpɔ o la ƒe awu ʋlaya,
elabena èle mɔ dzi ɖota ɖe Yordan nu. Amen.
106 Azɔ, edo amesimewu ʋlaya, nyateƒee. Eye ame geɖewo le mia
dome ŋdi sia do amesimewu ʋlayawo. Gake esi wòva ɖo Yordan
nu la, edze sii bena awu ʋlaya la ɖeɖe mate ŋu awɔ dɔa o. Ele
teƒe. Eye hame la, Metodiste, Baptiste, Pentekoste, Presbiterian, “Oo,
sukuwo le mía si! Le…Míatɔwo, míelé Biblia me ƒe agbenyuinɔnɔ
katã, ɖe tame. Awu ʋlaya si wotsɔ kawo katã lɔẽ la le mía si pɛpɛpɛ,
ŋugbedodoawo. Nusianu le mía si. Oo, wonyrɔ̃ mí, ɖe eme. Eye
míenye apostoliko vavã. Míexɔ apostoliko ƒe xɔse. Míexɔ Mawume
dɔyɔyɔ dzi se. Míexɔ Mawu dzi se. Míexɔ Mawu ƒe Ŋusẽwo dzi se.
Míenyrɔ̃ ame ɖe Biblia nu, alesi Biblia gblɔ nu. Míexɔ Gbɔgbɔ Kɔkɔe.
Míeƒo nu kple aɖeyeyewo. Míewɔ numawo katã.” Gake, nɔviŋutsu,
ne ema koe nye nusi hiã wò la, wò hã, nàva kpɔ wò teʋeʋe, ne èva
ɖo Yordan nu.
107 Oo, woate ŋu afia nu wò. Nàte ŋu adze nunya. Nàte ŋu axɔ
D.D., Dɔkta ɖaseɖigbalẽ le Mawuŋunusɔsrɔ̃ me. Nàte ŋu axɔ Ph.D.,
Dɔkta ɖaseɖigbalẽ le Susuŋutinunya me. Nàte ŋu axɔ LL.D., Dɔkta
le Latingbe me. Nàte ŋu axɔ ɖaseɖigbalẽ ƒomeviwo ɖesiaɖe. Nàte ŋu
ado Metodiste hamea ƒe awu ʋlaya. Nàte ŋu ado Pentekoste hamea
ƒe awu ʋlaya. Nàte ŋu ado Ƒuƒoƒeawo ƒe awu ʋlaya, alo Ɖekanyenye
tɔ, alo Trinitatɔwo tɔ, alo ɖesiaɖe si wòate ŋu anye ko. Amesimewu
ʋlaya ko wònye, atsɔ dze egɔme, ele teƒe, si nye nuɖoanyi ametɔ
wɔwɔea ɖe, si ŋu wobu nyuie, kple bubuawo nenema; eye gɔ̃ hã ne
ènye Kristotɔ, eye hame la nye Kristohame, eye wodo awu na wò
nyui hã.
108 Gake esi Elisa, tsi tre, le gaglãgbe, le nyagblɔɖilawo kple
ɖeklemiɖelawo siwo ɖo ɖe go la ŋu tẽ ŋku me, hele nusi wòawɔ
la kpɔm la, eye wògbɔna, le zɔzɔm kple Eliya ƒe awu ʋlaya la, oo,
míatɔwo, aleluya, ede suku bubu, exɔ hehe, ebɔbɔ eɖokui, exɔ se,
naneke megblẽ le eŋu o, egbɔna ɖe Yordan nu, eye xexeame le ekpɔm.
109 Oo Mawu, aleke gbegbe míehiã esia egbe! Kpakple sukudela
geɖewo kple agbalẽnyalawo; kple ame geɖe siwo ate ŋu avuvu Biblia
sia agatsyae ƒoƒu, kple akɔntabubu; ame geɖe siwo ate ŋu awɔ nu
gãwo le nufiafia gome; amesiwo nya Biblia ŋutinya la keke ɖo ɣeyiɣia
tututu dzi, amesiwo ate ŋu agblɔ game si wosí vele, kple game si
wòtsi la na wò. Woate ŋu agblɔ nusiawo katã na wò. Eye wole…Woxɔ
nyɔnyrɔ̃ le tsi me. Woxɔ gbɔgbɔme ƒe nyɔnyrɔ,̃ abe alesi woyɔnɛ ene,
awu ʋlaya la. Woxɔ nusianu le ɖoɖonu.
110 Nenema Elisa hã wɔe, gake esi wòva ɖo Yordan nu, be wòakpe
kple nyahelawo ƒe xexeame la, ɣli ka gbegbe wòdo? “Afika Eliya ƒe

Mawu la le?” Menye Eliya ƒe awu ʋlayae wɔe o. Enye Eliya ƒe Mawu
ƒe Ŋusẽ, eyae wɔe.
111 Eye nusi hiã xexeame ŋdi sia lae nye Eliya ƒe Mawu ƒe Ŋusẽ. Ate
ŋu anye be èƒo nu kple aɖeyeyewo hedo ɣli, heƒu du to xɔa me. Gake
nusi hiã mí lae nye Pentekoste ƒe Mawu la ƒe Ŋusẽ, be wòahe agbewo
kple nusiwo nɔ agbe le ŋkeke ma me la vɛ, le apostolowo ƒe ŋusẽ me.
112 Amesimewu ʋlaya sɔ gbe, gake ehiã yɔyɔ yeye le eƒe dzi me tso
Mawu gbɔ. Ehiã amisisi yeye tso Mawu gbɔ. Edo amesimewu ʋlaya
esime wòɖo tɔ la nu, gake ehiã yɔyɔ yeye-tsyɔe kelekele tso Mawu
gbɔ, kple Ŋusẽ kelekele tso Mawu gbɔ, be wòawɔ nukunu la.
113 Ke, nɔvinyeŋutsu, mègavɔ̃ be nàbia nane Mawu o. Ele be nàbia nu
Mawu, alo abia tso Mawu gbɔ, nu ɖesiaɖe si ŋugbe Wòdo. Elabena,
ne metsɔ Mawu aɖe si nye ŋutetekatãtɔ kple ŋusẽkatãtɔ la ɖo mia
ŋku me, ke ne menye Mawu subɔla la, ele be mawɔ Mawu ƒe dɔwo.
Eye ne mele Mawu ƒe dɔwo wɔm la, ele be mabia Mawu be wòana
nusiawo nava me, elabena Ebia tso asinye be mawɔ nusi mele bɔbɔe
o. Ele be mabia Eyama. Ele be mado ɣli Nɛ, atsi tre ɖe afima agblɔ
be, “Mawu, Èdo eŋugbe.” Nenema kee nye wò hã, amesiame.
114 “Miaxɔ ŋusẽ,” Dɔwɔwɔwo 1:8, “ne Gbɔgbɔ Kɔkɔe va mia dzi
megbe.” Ne Gbɔgbɔ Kɔkɔe va mia dzi megbe! Ne wodo awu nawò
abe Kristotɔ ene megbe, ne wò xɔse li ke ɖe Kristo me megbe la,
ekema nàkpɔ ŋusẽ. Ye koe ma. Ẽ.
115 Eye, nɔviŋutsu, nɔvinyɔnu, mia dometɔ ɖesiaɖe, ŋdi sia, magblɔ
nya sia hafi mado gbe ɖa ɖe dɔlélawo ta, mina magblɔ nya sia: To
Mawu ƒe kpekpeɖeŋu me, mido gbe ɖa ɖe tanye. Esi menɔ tsitre, ƒe
ewo va yi, ɖe nyagblɔkpe sia dzi, henɔ gbeƒã ɖem kuɖe Dawid kple
Goliat ŋu, azɔ menye Goliat ye xe mɔ nam o, Mawu wui le ŋgɔnye,
gake nusi xe mɔ nam la, enye xɔse ƒe teʋeʋe, nane si menya be eli la
ƒe teʋeʋe.
116 Eye ŋdi sia, le agbadɔ sue sia ŋkume ake la, mele ɣli dom be:
afika Mawu si na ŋugbedodo sia le? Afika Mawu si do gom le kple
esia, le gama le? Zɔ va, Mawu, eye nanam dzideƒo. Nam ŋusẽ. Nam
susu kplikpaa, meka nusi ava alo adzo o. Ne eɖawɔ abe vivitie do,
alo eɖawɔ abe…Ɖesiaɖe si wòɖawɔ o la, zɔ yi ŋgɔ. Ŋugbedodo la nye
nyateƒe.
117 Ke nɔviŋutsu, nɔvinyɔnu, ŋkeke siawo dometɔ ɖeka la…Na mi
xɔñye nuvɔw̃ɔla siwo le afisia ŋdi sia, eye na mi amesiwo le didim be
yewoasrɔ̃ Kristosubɔsubɔ la, ɖewohĩ miele hamea ɖe me, enyo ŋutɔ,
nyemeɖo naneke tsitre ɖe eŋu o, nyemeɖo naneke tsitre ɖe miaƒe
sukudede nyuie la ŋu o, alo tsitre ɖe miaƒe mawuŋunusɔsrɔ̃ la ŋu o,
Nyemeɖo naneke tsitre ɖe ema ŋu o, gake, oo, afika Mawu le?

118 Menye Eliya ye o, le nuwo katã megbe. Menye Eliya ye ʋu mɔ
ɖe tɔsisi ma me o. Menye eƒe awu ʋlaya ye o. Elisa tsɔe le eƒe abɔta.
Eŋlɔe tututu abe alesi Eliya wɔnɛ ene. Gake esi wòde asi enyẽnyẽ me
la, Ŋusẽ aɖeke mele afima o. Tete wòdo ɣli, esi wònya be Mawu le
afiaɖe, “Afika Mawu ma le? Afika Wòle?” Ekema ele be nane naƒo
nyagblɔɖila la, elabena enyẽ awu ʋlaya ma hetsɔe ƒo tsia dzi, eye mɔ
ʋu ɖe eme le akpa sia akpa. Eye le ŋkeke ma ƒe nunɔlawo ŋku me,
le ŋkeke ma ƒe ɖeklemiɖelawo ŋku me, ezɔ tso Yordan la, abe alesi
Eliya wɔe do ŋgɔ nɛ ene.
119 Mímehiã nufiafiawo o; ema le mía si. Gake míehiã Eliya ƒe Mawu.
Míehiã Eliya ƒe Mawu ƒe Ŋusẽ, be wòatrɔ gbɔ va míaƒe hamea me,
ŋusẽ si ana wòatɔ te ɖe afima, ahayɔ Mawu ƒe Nya be, “Ele teƒe,”
meka nusie o.
120 Eye míele, amesiame si le afisia ŋdi sia, abe amegbetɔwo ene,
míele míaƒe mɔ dzi ɖota Yordan nu. “Ke esime wòva ɖo Yordan nu
la.” Èle afima ɖo ge, ŋdi siawo dometɔ ɖeka alo zã siawo dometɔ
ɖeka.
121 Esime wòɖo Yordan nu la, enɔ zɔzɔm abe dziɖula ene. Gake, esi
wòva ɖo Yordan nu la, ema ya to vovo. Amesimewu ʋlaya aɖe le eŋu.
Ame bubu doe. Gake enye awuʋlaya nyuia ɖe, ke enya nusi amesi do
awu ʋlaya la nye nyuie.
122 Nɔviŋutsu, nɔvinyɔnu, ŋdi siawo dometɔ ɖeka la, ele nam be
mava Yordan nu.
123 Menɔ tame bum. Ɣetrɔ sia, míeyina ɖe Nɔviŋutsu kple Nɔvinyɔnu
Wright gbɔ. Migaŋlɔ wo be o. Esia nye woƒe srɔɖ̃eɖe ŋkuɖodziƒe
blaatɔ.̃ Mexɔe se nenema, hamea, wole fiẽnuɖuɖu ɖu ge le—le wo
gbɔ. Menɔ tame bum, nyitsɔ aɖe be: ƒe blaatɔ̃ sɔŋ! Eye mekpɔa woa
kple eve, wotsi nyuie hebeli. Mesusu be, “Ɛ,̃ mexɔ ƒe blaene vɔ adre.”
Woɖe srɔ̃ ƒe etɔ̃ ko hafi wodzim.
124 Blaene vɔ adre! Mele zɔzɔm yina Yordan nu. Ele be mava ɖo
afima. Ele be maɖo afima. Meyina ɖe afima. Ate ŋu anye le afɔku me
le mɔdodo dzi. Ate ŋu age tso yame, le yameʋu me. Woate ŋu ada,
gbɔgbɔvɔ̃ ƒe aŋutrɔ aɖem le afiaɖe, eye maku. Nyemenya alesi mele
dzodzo ge o. Gake, nu ɖeka li si menya, mele dzodzo ge, eye mele
zɔzɔm ɖota Yordan nu.
125 Gake ne meɖo afima la, medi be manya nu ɖeka, bena nye hã,
medo amesimewu ʋlaya. Nyemeka ɖe tɔnye dzi o, elabena menyo na
naneke o. Elabena, kasia Elisa tsɔ Eliya ƒe awu ʋlaya ko la, edze etɔ
ʋayaʋaya hetsɔe ƒu gbe. Ke nenema wònɔ esime mekpɔ Kristo. Medze
nye ŋutɔ ɖokuinye, nye ŋutɔ nye susuwo, nye ŋutɔ nye abunɛnuwo,
nye nu suesuewo. Mesusu be, esime menye Baptiste mawunyagblɔla,

sue la, ɖeko menye amea ɖe sigbe…Menye amea ɖe. Gake, mevuvui
keŋ; medo Eƒe awu ʋlaya la. Eye ne meva ɖo Yordan nu la, medi be
makpɔ ɖokuinye le Eƒe awu ʋlaya me. Akplɔ ema ɖo. Eye míava ɖo
afima gbeɖeka la.

Gake mina míado gbe ɖa sẽ ko.
126 Dziƒo Fofo, esime míele míaƒe Yordan zɔlizɔzɔ me ŋdi sia, abe
dziɖulawo ene, eye gbeɖeka wòle be míava tsɔ nane afia le Yordan
nu, eyae nye, afia ku. Ke, oo, nu dziŋɔ̃ ka wòanye, kaklã ɖa tso Mawu
gbɔ! Míate ŋu atso tɔa o, gbeɖe. Gake Elisa, esi wòɖo afima la, edo
Elisa ƒe awu ʋlaya…Eliya ƒe awu ʋlaya. Eye esi wòɖe Eliya ƒe awu
ʋlaya la, amesi nɔ dze-nyuie le Ŋkuwò me, eye Èxɔ eyama hekɔe yi
Dziƒo le Gbɔwò, eye Elisa do eƒe awu ʋlaya, ale wòtsɔ Eliya ƒe awu
ʋlaya la, fia Yordan, si nye ku, eye woxɔe, eye Yordan ʋu mɔ, eye
wòzɔ to eme.
127 Mawu lɔlɔã, gbeɖeka, ele be míaɖo afima. Mímate ŋu atsɔ míaƒe
dɔnyuiwɔwɔwo afia o; ɖeke mele mía si o. Mímate ŋu atsɔ naneke
le xexeame afia o. Nyemedi naneke gɔ̃ hã, si medi be matsɔ afia o,
gake meka ɖe Yesu ƒe dzedzewo dzi blibotɔe. Èxɔ Eyama, Hefɔe ɖe
tsitre tso amekukuwo dome, eye wokɔe yi Mawu ƒe Ŋku me eye afima
wòanɔ tegbee. Ke, Mawu, medi be matsɔ ema ɖo Ŋkuwò me, bena
mexɔ Eyama dzi se, eye melɔ̃ Nɛ. Eye, to Eƒe amenuveve me la, Edo
Eƒe awu ʋlaya na mí. Eye mele gbe dom ɖa, Fofo, be Nàkpe ɖe mía ŋu
azɔ le aʋawɔwɔ ŋkekewo me. Eye afisi wòle na Mawu ƒe amewo be
woawɔ Mawu ƒe dɔwo le, Mele gbe dom ɖa be Nàna be míatsɔ Kristo
ƒe awu ʋlaya, Gbɔgbɔ Kɔkɔe ƒe Ŋusẽ, eye míayɔ Mawu si le agbe le
Eme. Na wòava me dzro. Le Kristo ƒe Ŋkɔ me míebiae le.
128 Eye esime míaƒe tawo gale to la. Ɖeko nyemenya ne, le afisia ŋdi
sia, amea ɖe li si le agbagba dzem be yeazɔ ayi Yordan nu, esi medo
awu ʋlaya sia o. Ne amea ɖe li si medo Yesu Kristo ƒe awu ʋlaya o
la, eye togbɔ be Mawu Vi la doe ɣeaɖeyi kpɔ. Mele biabiam be, ne
mèdoe ŋdi sia o la, ɖe nàlɔ̃ akɔ wò asiwo ɖe dzi na Mawu agblɔ be,
“Mawu lɔlɔã, gaƒoƒo sia me, medi azɔ be maxɔe.”
129 Mawu nayra wò, aƒenɔ. Ɖe ame bubua ɖe li, si akɔ wò asi yi dzia?
Mawu nayra wò, vinye. Ame bubua ɖe, si akɔ wò asi yi dzia? Mawu
nayra wò, ŋutsuvi sue. Mawu nayra wò, ɖekakpui. Ame bubua ɖe si
akɔ eƒe asi yi dzia? Mawu nayra wò, le megbe afima, amegã.
130 Agblɔ ko be, “To Mawu ƒe kpekpeɖeŋu me, ŋdi sia la, medi be
magbe nu le nye ŋutɔ nye dzɔdzɔenyenye gbɔ, nye ŋutɔ nye susuwo,
kple nye vivisesewo kple ɣeyiɣi dzeaniwo, kple nuvɔ̃ si me mele agbe
le. Eye medi be Kristo nado Eƒe awu ʋlaya nam, ŋdi sia, bena mazã

Eƒe awu ʋlaya la. Menya be Enye esi deblibo.” Mawu nayra wò, vinye.
Ame bubua ɖe si agblɔ be, “Ke ɖeko mado…”
131 Do asi ɖe dzi, nàgblɔ be, “Azɔ medi be maxɔ Gbɔgbɔ Kɔkɔe ɖe
nye agbe me. Medi be mado Eƒe dzɔdzɔenyenye ƒe awu ʋlaya. Ne
meva ɖo afima gbemagbe la, nyematsɔ ɖokuinye fia agblɔ be, ‘Enyo,
azɔ, Ènya be meƒle aka na amea ɖe. Mewɔ esia.’” Ema nyo ŋutɔ, ema
nyo ŋutɔ, gake ema…Ele be nane naku, ale be wò nànɔ agbe, eye to
wɔna ma me ko nàte ŋu akpɔ ɖeɖe le. Ɖe nàlɔ̃ akɔ wò asi yi dzi, agblɔ
be, “Kristo, azɔ megbe nu le nye ŋutɔ nye mɔ gbɔ. Mexɔ Wò mɔ la.
Medi be Nàkpɔ nublanui nam ne meva ɖo mɔa ƒe nuwuwu”? Esɔ gbe.
Mawu nayra wò, aƒenɔ. Mawu nayra wò. Esɔ gbe.

Azɔ míele gbe do ge ɖa.
132 Azɔ, Fofo Dziƒoʋĩtɔ, Dzɔdzɔetɔ, asi adre, enyi, alo ewo aɖewo koe
yi dzi. Nyemenya woƒe nɔnɔme o. Wò ènya nuwo katã kuɖe wo ŋu.
Nyemenya o. Gake wole hiã me egbe. Eye wode dzesii bena yewo
le hiã me, eye yewodi be yewoava axɔ kpekpeɖeŋu le xaxaɣi; be
míakpɔ bena, ŋɔdzi gaƒoƒo gã la tu aƒe azɔ, tuwówowo, nu gã siwo le
mía lalam la.
133 Eye mele gbe dom ɖa, Fofo Dziƒoʋĩtɔ, bena Nàyra amesiawo, eye
tsɔ Wò asi ɖo wo dzi egbe eye nàɖe woƒe vodadawo kple ɖikekewo
katã ɖa. Eye na be woatsɔ woƒe ɖokui-dzɔdzɔenyenye ƒe awu xoxo
si agbagblaʋuiwo ɖu la aƒu gbe, afisi abɔwo kple ʋetsuviwo, kple
kɔsubɔsubɔwo kple hamedede ƒe agbagblaʋuiwo, ŋɔ dowo ɖe eme,
eye (wo) magate ɖu anɔ anyi didi o. Na woatsɔ esia ƒu gbe ko, eye
woado asi ɖa axɔ Aƒetɔ Yesu ƒe awu ʋlaya la. Agblɔ be, “Meka ɖe
Eyama dzi. Mebutu ɖokuinye, menye ɖe nye dzɔdzɔenyenye me o,
alo nye ŋutɔ nye susuwo me o, gake tso gaƒoƒo sia dzi la, meka ɖe
Dziwò.” Na wòava me dzro, Fofo, elabena míebiae le Kristo ƒe Ŋkɔ
me. Amen. 

